
ፍየል፣ ዉሻና ላም ጥሩ ጓደኛሞች ነበሩ። አንድ ቀን በታክሲ

ጉዞ ለማድረግ ተነሱ።

ከጉዟቸው መጨረሻ ሲደርሱም ታክሲ ነጂው መሳፈሪያቸውን

እንዲከፍሉ ጠየቃቸው። ላም የራሷን ሒሳብ ከፈለች።

ዉሻ ትንሽ ተጨማሪ ከፈለች፤ ምክንያቱም ትክክለኛው ዓይነት

ገንዘብ ስላልነበራት ነው።

ሹፌሩ ለዉሻው መልስ ሊሰጣት ሲል ፍየል ምንም ሳትከፍል

ሮጠች።

ሹፌሩ በጣም ስለተናደደ ለዉሻ ምንም መልስ ሳይሰጣት ሄደ።

ለዚያ ነው ዛሬ ድረስ ዉሻ መኪና በመጣ ቁጥር እየሮጠች

መልሷን ያልሰጣትን ሹፌር ፍለጋ ወደ መኪናው ውስጥ

ለማየት የምትሞክረው።

ፍየል የመኪና ድምጽ ስትሰማ ትሮጣለች። ምክንያቱም ሂሳብ

ስላልከፈለች እንዳትታሰር ስለምትፈራ ነው።

ላም ግን መኪና ሲመጣ ምንም አትጨናነቅም። መንገድም

ስታቋርጥ ተረጋግታ ነው፤ ምክንያቱም ሂሳብ የለባትማ።

